
Sumbangan 415,000 dos

vaksin Astrazeneca diterima

untuk dos pertama - Khairy
Fareez Azman

Ogos 3, 2021 16:07 MYT

Pesawat Emirates Airlines bawa 415,000 dos vaksin AstraZeneca

sumbangan UK tiba di KLIA kira-kira 2.20 petang ini. - Foto Astro

AWANI

SEPANG: Sejumlah 415,000 dos vaksin AstraZeneca sumbangan

Kerajaan United Kingdom yang diterima hari ini akan digunakan

sebagai dos vaksin pertama.

Menurut Menteri Penyelaras Program Imunisasi COVID-19

Kebangsaan (PICK), Khairy Jamaluddin Abu Bakar

sumbangan berkenaan akan diedar ke seluruh negara dalam kadar

segera.

"Ini adalah dos pertama dan kita bakal menerima satu lagi

penghantaran vaksin ... kerajaan Malaysia akan mendapat lebih

500,000 dos AstraZeneca pada akhir Ogos dan akan digunakan

sebagai dos kedua," katanya.

"Kita masih menunggu tarikh penghantaran dan saya diberitahu

wakil AZ, kita dijangka menerimanya pada akhir Ogos," tambahnya.

Khairy berkata demikian ketika ditemudi di Program Program

Ketibaan Vaksin COVID-19 sumbangan United Kingdom di

Lapangan Terbang Antarabangsa Kuala Lumpur (KLIA), di sini

pada Selasa.

Dalam pada itu, Khairy menzahir penghargaan Kerajaan Malaysia

atas sumbangan vaksin daripada Kerajaan United Kingdom yang

dapat membantu melancarkan perjalanan PICK.

"Kita berterima kasih kepada kerajaan UK atas sumbangan ini dan

ini sekali gus dapat mempercepatkan kapasiti Program Imunisasi

COVID-19 Kebangsaan pada Ogos dan September ini.

"Ketika ini, Malaysia merupakan negara berjaya memberikan

vaksin dengan kapasiti yang tinggi melebihi negara lain," ujarnya

lagi.

"Inisiatif ini mencerminkan komitmen kerajaan UK dalam membantu

rakan kita Malaysia. Kami percaya sumbangan ini dapat

mempertingkatkan pemberian vaksin dan dapat melindungi lebih

banyak nyawa.

"Hubungan UK dan Malaysia bagaikan aur dengan tebing. Berat

sama dipikul, ringan sama dijinjing. Semoga sumbangan vaksin

dari Britain dapat membantu meningkatkan lagi kadar vaksinasi di

Malaysia, supaya lebih ramai dapat dilindungi dari ancaman

COVID-19," tambahnya.

Terdahulu, Pesawat Emirates Airlines EK 346 yang membawa

415,000 dos vaksin itu tiba kira-kira jam 2.20 petang di KLIA.

Ketibaan pesawat itu turut disambut Menteri Kanan Luar Negeri,

Datuk Seri Hishammuddin Hussein bersama-sama Menteri

Kesihatan, Datuk Seri Adham Baba dan Pesuruhjaya Tinggi British

di Malaysia, Charles Hay.

#AstraZeneca #Khairy Jamaluddin

#sumbangan Kerajaan United Kingdom #COVID-19

#Program Imunisasi COVID-19 Kebangsaan #PICK

#Hishammuddin Hussein #Dr Adham Baba

